SA FANM KA DI

Sé nonm-blan la ka viv an Sid-Lanmérik la ka déklaré atoutfos : Lanmérik sé on péyi a
Blan !

Olagya! Awa ! Mwen an pa dako eve pawol-lasa menm an p’on jan. Péyi-lasa pa plis
ta-yo ki tan-mwen. Pli espésyalman anko Sid-Lanmérik la, sé toutotan ta Neg kon ta
Blan. Kelanswa pou sé plantasyon-la, oben pou sé tivil-la kon sé granvil-la, toupatou ola
on moun ka pasé kotésit i ka vwe tras a travay a sé Neg-la.

Pres tout propriyété sé Blan-la achté, yo fe-y eve lajan-bénéfis yo gangné parapot a
vann yo vann Neg.

An ka mandé-zot réponn-mwen Blan Lanmérik, ki No-Lanmérik ki Sid-Lanmérik, ba
kiles péyi sé solda Neg-la goumé pannan lagye-lendépandans a Lanmérik ? Lanmwatyé
a sé solda Rhodes Island la té solda Neg.

Ba kiles péyi sé Neg-la goumé pannan lagye-sésésyon ? Ba ki péyi yo mo Kiba ? Es yo
goumé pou on péyi a Blan oben ba péyi a-yo ? Si zot ka réponn sé pou on péyi a Blan
yo goumé, alos zot pé di osi a pa Blan i sevi-yo modél jénérozité !

Jodi-la, nou pé achté pwazon ki pwazon adan nenpot fanmasi, mé yo ka dérifizé sevi-
nou menm on ve-dlo pou nou bwe.

Pen-la sé boulanjé nég la ka fé eve dé men a-yo la, i bon pou i désann adan léstonmak
blan, mé nou Neg pa andwa manjé menm on toupiti pen adan restoran a-yo.

Dépiwvwe sé pou sevi-yo, nou pé domi adan kaz a-yo, adan kouch a-yo, koté-yo, mé
défann nou trapé on chanm-lotel, kanmenmsi nou ka péyé, akwedi sé lad nou lad.

Zot ka di fo-nou trapé pliplis lédikasyon, mé timoun-gason nou ni abo ka viv adan
lonne-é-respé, zot ka défann yo pyété douvan lapot asosyasyon jennjan krétyen a-zot.

Bibliyotek zot mété swadizandi pou tout popilasyon-moun, mé anréyalité sé anni moun-
blan zot ka Iésé rantré adan.

Asosyasyon a moun ka préché lévanijil fet anni ba prédikate blan.

Nou pa ni pon dwa adan sosyété-lasa. An ka kwe i pasé le pou nou apwann pep-lasa
diférans i tini ant dwa-sivik évé dwa-sosyal.

Siwvwe ou vwe sé Blan-la té ka débarasé sevel a-yo eve sé misitikri-la ka totoy-yo la,
asiré yo té ké ni on lespri pli lib pou rédé-yo trapé onlo pli bel lidé.

Sé moun-blan Sid-Lanmérik la ka di : Si sé neg-la pa vlé vini adan légliz an-nou, adan
téyat an-nou eks...poukisa yo ka fé on wélélé konsa ? An ka réponn-yo, sé davwa nou
sé moun kon yo € mété-nou sikoté, apa, kon yo ka fe la, ka fe-nou lapenn é wont an
menm tan la.

E léwvweé sé moun-blan Sid-Lanmérik ka di-nou : Si zot pa byen évé-nou adan Sid-
Lanmérik, chapéko a-zot, an ka réponn-yo : Nou byen adan Sid-Lanmérik padavwa sé
péyi an-nou, isidan nou akaz an-nou, € sé la nou vlé rété pou nou kontinyé mandé
atoutfos, Iégalité sivik, € pa légalité sosyal.

On moso a Hommage a la femme noire a Simone & André Schwarz-Bart, misyé Hector

